
SMAMLAKATIMIZDA 

INNOVATSIYALARNI 
MOLIYALASHTIRISHNING 

AMALDAGI HOLATI TAHLILI

Aminov Farrux Farxadovich
Toshkent	davlat	iqtisodiyot	universiteti	mustaqil	izlanuvchisi

Annotatsiya:	Maqolada	mamlakatimizda	 innovatsiyalarni	moliyalashtirishning	amaldagi	holati	 tahlili	 amalga	oshirilgan,	
innovatsiyalarni	moliyalashtirish	bo‘yicha	dunyoning	yetakchi	olimlari	fikrlari	o‘rganilgan,	2019‒2023-yilda	Ilm-fanni	moli-
yalashtirish	va	innovatsiyalarni	qo‘llab-quvvatlash	jamg‘armasi	tomonidan	moliyalashtirilgan	loyihalar	sohalar,	viloyatlar	
kesimida kesimida tahlili amalga oshirilgan, mamlakatimizda innovatsiyalarni moliyalashtirishning takomillashtirish 
bo‘yicha	asoslantirilgan	xulosa	va	takliflar	ishlab	chiqilgan.

Kalit	so‘zlar:	Innovatsiya,	investisiya,	start-up,	xorijiy	kapital,	resurs,	korxona.
Abstract:	In	the	article,	an	analysis	of	the	current	state	of	innovation	financing	in	our	country	was	carried	out,	the	opinions	
of	the	world’s	leading	scientists	on	the	financing	of	innovations	were	studied,	and	the	projects	financed	by	the	Science	
Financing	and	Innovation	Support	Fund	in	2019–2023	were	analyzed	by	sectors	and	regions.	increased,	substantiated	
conclusions	and	proposals	on	the	improvement	of	innovation	financing	in	our	country	were	developed.

Key	words:	Innovation,	investment,	start-up,	foreign	capital,	resource,	enterprise.
Аннотация:	В	статье	проведен	анализ	современного	состояния	финансирования	инноваций	в	нашей	стране,	изу-
чены	мнения	ведущих	мировых	ученых	по	вопросам	финансирования	инноваций,	проанализированы	проекты,	
финансируемые	Фондом	финансирования	науки	и	поддержки	инноваций	в	2019–2023	годах	по	отраслям	и	реги-
онам.	 На	 основе	 полученных	 данных	 сделаны	 обоснованные	 выводы	 и	 предложения	 по	 совершенствованию	
финансирования	инноваций	в	нашей	стране.

Ключевые	слова:	Инновации,	инвестиции,	стартап,	иностранный	капитал,	ресурс,	предприятие.

K I R I S H
Jahonda	jadal	 investitsion	siyosatni	amalga	oshirish,	hududlarda	qulay	va	jozibador	 investitsion	muhitni	

yaratish,	xorijiy	investitsiyalarni	moliyaviy	rag‘batlantirish,	investitsiya	loyihalarini	amalga	oshirishga	qaratilgan	
faol	investitsiya	siyosatini	olib	borish	va	hududlarda	investitsiya	faolligini	oshirish	masalalariga	bag‘ishlangan	
ilmiy	izlanishlarga	e’tibor	qaratilmoqda.	Qulay	investitsion	muhitni	yaratish,	iqtisodiyotni	sarmoya	bilan	ta’min-
lash,	investitsion	faoliyatning	jozibadorligini	oshirish	muhim	ahamiyat	kasb	etishi	o‘rganilgan	va	tadqiq	etilgan.	
Investitsiya	 loyihalari	 samaradorligini	 iqtisodiy	 baholash	 uslubiyotlari,	 korxonalar	 investitsion	 va	 innovatsion	
faoliyati	samaradorligini	aniq	belgilab	beruvchi	mexanizm	yetarlicha	ilmiy	tadqiq	qilinmagan.

O‘zbekistonda	investitsiya	muhitini	yanada	yaxshilash	va	uning	jozibadorligini	oshirish,	kelgusi	besh	yilda	
120	milliard	AQSH	dollari,	jumladan	70	milliard	AQSH	dollari	xorijiy	investitsiyalarni	jalb	etish	choralarini	ko‘rish,	
investitsiyalardan	samarali	 foydalanish	hamda	eksport	hajmlarini	oshirish	bo‘yicha,	 “pastdan-yuqoriga”	 tam-
oyili	asosida,	yangi	tizimni	yo‘lga	qo‘yish,	2026-yilgacha	xorijiy	va	mahalliy	investitsiyalarni	jalb	etish	strategi-
yasini	amalga	oshirish	hamda	davlat-xususiy	sheriklik	asosida	energetika,	transport,	sog‘liqni	saqlash,	ta’lim,	
ekologiya,	kommunal	xizmatlar,	suv	xo‘jaligi	va	boshqa	sohalarga	14	milliard	AQSH	dollariga	teng	investitsiya	
jalb	etish	choralarini	ko‘rish	[1]	belgilab	berildi.

Biroq,	bugungi	tezkor	o‘zgarish	va	yangilanishlar	davrida	mazkur	yutuqlar	bilan	cheklanib	qolmasdan,	yan-
gidan-yangi, bugungi hayotimiz talabiga asoslangan innovatsiya loyihalarini ishlab chiqish va amalga oshirish 
ishlarini	yanada	jadallashtirish	maqsadga	muvofiqdir.	

A D A B I Y O T L A R  S H A R H I
Mavzuga	 oid	 adabiyotlarni	 tahlil	 etish	 jarayonida	 mamlakatimizda	 innovatsiyalarni	 moliyalashtirishning	

amaldagi	holati	tahlili	bo‘yicha	dunyoning	bir	qancha	yetakchi	iqtisodchi	olim	va	mutaxassislar	tomonidan	ilmiy	
izlanishlar	olib	borilgan	bo‘lib.	Jumladan,	rus	iqtisodchi	olimi	I.T.Balabanov	fikriga	ko‘ra:	“innovatsiya	–	nazorat,	
hisob, rejalashtirish usuli, tahlilga qabul qilishning yangi shakllalarini qamrab olgan holda yangi texnika va tex-
nologiyaga,	ishlab	chiqarish,	mehnat,	xizmat	ko‘rsatish,	boshqarishni	tashkil	etishning	yangi	shakliga	kapitalni	
kiritishdan	olingan	moddiylashgan	natijani	o‘zida	namoyon	etadi”	[2].

Shuningdek,	A.B.	 Borisov	 innovatsiyalarni	 quyidagicha	 ta’riflaydi:	 “innovatsiya	 texnologiyalarning	 yangi	
turlarini ishlab chiqish, yaratish va tarqatish, yangi tashkiliy shakllarni joriy etishga qaratilgan ijoiy faoliyat nati-
jasini	anglatadi”	[3].

V.G.	Medinskiy	olib	borgan	izlanishlari	asosida	quyidagi	xulosaga	kelgan:	“innovatsiya	sifatida	olib	borilgan	
ilmiy-tadqiqot	yoki	avvalgiga	o‘xshash	turidan	sifat	jihatdan	farq	qiluvchi	yangisining	yaratilishi	natijasida	ishlab	
chiqarishga	joriy	etilgan	obyekt	tushuniladi”	[4].

Rus	olimlaridan	V.V.Glushchenko,	V.V.Glushchenkolarning	mazkur	atamaga	bergan	ta’riflari	quyidagichadir:	
“innovatsiya	–	tovarlar,	xizmatlar	va	texnologiyalarning	firma	darajasidagi	tashkiliy	shakllarning	yangi	turlarini	
ishlab	chiqish,	tayyorlash	va	tarqatishga	yo‘naltirilgan	ijodiy	va	investitsion	faoliyat	natijasi”	[5].

R.A.	Fatxutdinov	esa	“innovatsiya	–	obyektni	boshqarishni	o‘zgartirish	va	iqtisodiy,	ijtimoiy,	ekologik,	ilm-
iy-texnikaviy	va	boshqa	turdagi	samarani	olish	maqsadida	yangilikni	joriy	etishning	yakuniy	natijasi”,	deb	bahol-
aydi [6].

Shunga	o‘xshash	ta’rifni	V.L.	Popov	tomonidan	ham	berilgan	bo‘lib,	unga	ko‘ra:	“Innovatsiya	–	bozorda	
sotiladigan yangi turdagi yoki takomillashgan mahsulotning, amaliyotda foydalaniladigan yangi yoki takomil-
lashgan	texnologik	jarayonning	amalga	oshirilishini	hosil	qiluvchi	 innovatsiya	faoliyatining	yakuniy	natijasi”	 [7] 
deyilgan.

O‘zbekistonlik	iqtisodchi-olimlar	ham	“innovatsiya”	atamasining	iqtisodiy	mazmun-mohiyatini	ochib	berish	
bo‘yicha	katta	izlanishlar	olib	borishgan	va	o‘zlarining	zamonaviy	talqindagi	ta’riflarini	ishlab	chiqqanlar.	Shular	
jumlasida	iqtisodchi-olimlar	R.I.Gimush,	F.M.Matmurodovlar	tomonidan	innovatsiya	deganda	“yangilik	va	yan-
gilik	kiritish	degan	ma’noni	bildiradi.	Bu	yangilik	zamirida	yangi	tartibni,	yangi	odatni,	yangi	uslubni,	kashfiyotni	
tushunish	lozim”	[8],	deya	ta’rif	berilgan.

B.E.Toshmurodova,	N.Jiyanovalar	fikriga	ko‘ra:	“innovatsiya	tushunchasi	o‘z	ichiga	faqat	texnik	izlanishlarni	
olmasdan,	balki	korxona	ishi	usulidagi	barcha	yaxshi	o‘zgarishlarni	(yangi	xizmatlar,	pastroq	narxlar	belgilash	
va	 boshqa	mijozlar	 uchun	 qulay	 sharoitlar	 yaratish)	 oladi”	 [9].	Yuqoridagi	 olimlarni	 qarashlaridan	 ko‘rishimiz	
mumkinki,	iqtisodiyotning	barcha	sohasida	innovatsiyalarni	qo‘llash	zamon	talabidir.

T А D Q I Q O T  M E T O D O L O G I YA S I
Mamlakatimizda	 innovatsiyalarni	 moliyalashtirishning	 amaldagi	 holati	 tahlili	 bo‘yicha	 dunyo	 olimlari	

tomonidan	olib	borilayotgan	tadqiqodlarni	tahlil	qilish,	mavzu	yuzasidan	barcha	maʼlumotlarni	to‘plash,	solisht-
irish,	mantiqiy	fikrlash	kabi	iqtisodiy	tadqiqot	usullaridan	foydalanildi.

T A H L I L  V A  N A T I J A L A R  M U H O K A M A S I
Bugungi	kunda	mamlakatlar	 iqtisodiyotining	rivojlanishida	muhim	bo‘lgan	tarmoqlar	va	sohalarga	e’tibor	

qaratilsa,	aksariyat	rivojlangan	va	 jadal	rivojlanayotgan	mamlakatlarda	 innovatsiyalarning	o‘rni	muhim	ekan-
ligini	ko‘rishimiz	mumkin.	

Bizga	ma’lumki	hozirgi	axborot	 texnologiyalari	asrida	hamma	qanaqadir	 yangilik	qilish	bilan	kata	 foyda	
olishga	 harakat	 qilmoqda.	 Bunda	 “startap”lar	 yetakchi	 o‘rinda	 turibdi.	 Startap	 tushunchasi.	 “Startap”	 so‘zi	
inglizcha	“startup”	–“startap”	tushunchasidan	kelib	chiqadi	va	u	endigina	yaratilgan	yoki	yaratilish	jarayonida	
bo‘lgan	kompaniyani	anglatadi.	Demak	startaplarni	yaratishdan	oldin	mamlakat	iqtisodiyotini	yaxshilab	o‘rganish	
va	rivojlanmayotgan	sohalarni	rivojlantirish	uchun	yangi	loyiharni	ishab	chiqish	kerak	ekan.	

Startaplarni	moliyalashtirishda	O‘zbekistonda	ham	ko‘plab	imkoniyatlar	yaratilmoqda.	Startap	loyihalarni	
moliyalashtirish	kollegial	organ	qarori	va	buyurtmachining	buyrug‘iga	muvofiq	amalga	oshiriladi.	Startap	loy-
ihalarni	 moliyalashtirish	 buyurtmachi,	 talabgor	 va	 jamg‘arma	 o‘rtasida	 tuziladigan	 shartnoma	 shartlariga	
muvofiq	amalga	oshiriladi.	Moliyalashtirilayotgan	startap	loyihalar	ijrochi	tashkilotlari	Oliy	ta’lim,	fan	va	innovat-
siyalar	vazirligi	tomonidan	innovatsion	ishlanmanlarni	joriy	etish	ilmiy	markazi	maqomini	olish	huquqiga	ega.	
O‘zbekistonda	startaplar	to‘g‘risida	qonun	qabul	qilindi.	Qonun	loyihasiga	ko‘ra,	startaplar	xodimlari	 jismoniy	
shaxslardan	olinadigan	daromad	solig‘idan	ozod	etiladi.	Startap	kompaniyalar	yer	solig‘i,	foyda	solig‘i,	yuridik	
shaxslarning	mol-mulkiga	solinadigan	soliq	va	boshqa	soliq	to‘lovlaridan	ozod	etiladi. 

SQonun	 doirasida	 xorij	 fuqarolariga	 Startap	 vizalar	 berilishi	 ham	 rejalashtirilgan.	 Qonun	 startap,	 star-

tap-ekotizim,	startap	akselerator	va	ko‘mak	dasturlariga	izoh	beradi.	Unga	ko‘ra,	startaplar-innovatsion	tarkibiy	
qismlarga	ega	bo‘lgan	va	yuqori	tavakkalchilikka	asoslangan,	o‘ziga	xos	investitsiyalarni	talab	qiladigan	ken-
gaytiriladigan	biznes	modelini	izlash	va	amalga	oshirish	uchun	mo‘ljallangan	vaqtinchalik	tuzilma	hisobalandi.	

1-rasm: 2019‒2023-yilda Ilm-fanni moliyalashtirish va innovatsiyalarni qo‘llab-quvvatlash jamg‘armasi 
tomonidan moliyalashtirilgan start-up loyihalar sohalar kesimida(dona) tahlili1

Amalga	 oshirilayotgan	 startap	 loyihalarning	 iqtisodiyot	 tarmoqlari	 va	 sohalari	 kesimidagi	 asosiy	 ulushi	
(62%	yoki	46,1	mlrd.	so‘mlik	66	ta	loyiha)	ayni	vaqtda	dolzarb	hisoblangan	sog‘liqni	saqlash,	axborot-kommu-
nikasiya	texnologiyalari	hamda	qishloq	va	suv	xo‘jaligi	sohalariga	hissasiga	to‘g‘ri	keladi.

1	 Ilm-fanni	moliyalashtirish	va	innovatsiyalarni	qoʻllab-quvvatlash	jamgʻarmasi	ma’lumotlari	asosida	muallif	tomonindan	tayyorlandi.

2-rasm: 2019‒2023-yilda Ilm-fanni moliyalashtirish va innovatsiyalarni qo‘llab-quvvatlash jamg‘armasi 
tomonidan moliyalashtirilgan start-up loyihalar viloyatlar sohalar kesimida(dona) tahlili2

Yuqoridagi	rasm	ma’lumotlaridan	ko‘rishimiz	mumkinki	2019‒2023-yilda	Ilm-fanni	moliyalashtirish	va	inno-
vatsiyalarni	qo‘llab-quvvatlash	jamg‘armasi	tomonidan	Toshkent	shahrida	eng	ko‘p	innovatsiya	loyihalari	moli-
yalashtirilgan	ya’ni	102	ta,	keyingi	o‘rinlarda	Qoraqalpog‘iston	Respublikasi	26	ta	loyiha,	Farg‘ona	viloyati	23	
ta,	Namangan	viloyati	19	ta,	Toshkent	viloyati	15	ta,	Buxoro	viloyati	14	ta,	Xorazm	viloyati	11	ta,	Navoiy	viloyati	
8	ta,	Jizzax	viloyati	8	ta,	Samarqand	viloyati	6	ta,	Surxondaryo	viloyati	6	ta,	Sirdaryo	viloyati	6	ta,	Qashqadaryo	
viloyati	6	ta,	Andijon	viloyati	5	ta	start-up	loyihalari	moliyalashtirilgan.

3-rasm: 2019‒2023-yilda Ilm-fanni moliyalashtirish va innovatsiyalarni qo‘llab-quvvatlash jamg‘armasi 
tomonidan moliyalashtirilgan start-up loyihalar soni3

2	  Ilm-fanni moliyalashtirish va innovatsiyalarni qo‘llab-quvvatlash jamg‘armasi ma’lumotlari asosida muallif tomonindan tayyorlandi.
3  Ilm-fanni moliyalashtirish va innovatsiyalarni qo‘llab-quvvatlash jamg‘armasi ma’lumotlari asosida muallif tomonindan tayyorlandi.

S3-rasm	ma’lumotlaridan	 ko‘rishimiz	 mumkinki,	 2019‒2023-yilda	 Ilm-fanni	 moliyalashtirish	 va	 innovatsi-

yalarni	qo‘llab-quvvatlash	jamg‘armasi	tomonidan	jami	255	ta	start-up	loyiha	moliyalashtirilgan.	Shuningdek,	
2023-yil	 yakunlariga	 ko‘ra	 76	 ta	 start-up	 loyihalari	 moliyalashtirilgan.	 Ushbu	 ko‘rsatkich	 yildan-yilga	 oshib	
borayotganligini	ko‘rishimiz	mumkin.	

Jahon	 tajribalari	 shuni	 ko‘rsatmoqdaki	 davlat	 tomonidan	 qo‘llab	 quvvatlanuvchi	 innovatsion	 dasturlar	
rivojlanayotgan	davlatlarni	rivojlangan	davlatlar	qatoriga	tezroq	olib	chiqishi	mumkin.	Sog‘liqni	saqlash,	ta’lim	
tizimi va transport sohalariga innovatsiyalarni joriy etish rivojlanayotgan davlat fuqarolarining turmush dara-
jasini	tezroq	o‘sishiga	olib	keladi.	Shu	bilan	birga,	innovatsiyalar	xususiy,	xorijiy	va	davlat	korxonalari	o‘rtasida	
raqobatning kuchayishiga, mehnat bozori egiluvchanligi oshishiga va axborot kommunikatsiya texnlogiyalari 
infratuzilmasining	rivojlanishiga	sabab	bo‘ladi.	Yuqoridagi	ijobiy	xususiyatlariga	qaramay	innovatsiyalarni	bosh-
qarish	juda	murakkab	jarayon	bo‘lib,	ularning	rivojlanishi	va	ta’sirini	baholash	ancha	qiyin.

Afsuski	ko‘pgina	rivojlangan	davlatlarda	yaxshi	ta’lim	olgan	aniq	fanlar	bo‘yicha	oliy	o‘quv	yurtlari	bitiru-
vchilari	ko‘p	bo‘lsada,	ular	mahalliy	 tadbirkorlarning	 innovatsion	faoliyatida	deyarli	qatnashmayapti.	Yana	bir	
xavotirli	holat	shuki,	rivojlanayotgan	davlatlar	chet	el	investitsiyalarini	jalb	qilishga	katta	mablag‘	sarflagan	bir	
paytda,	mahalliy	 startaplarni	 rivojlantirishga	 kam	 e’tibor	 qaratilyapti.	 Ishchi	 kuchining	migratsiyasi,	 ayniqsa,	
malakali	 ishchi	 kuchi	 ko‘chib	kelishi	mamlakatda	 innovatsion	muhitning	 rivojlanishiga	 ijobiy	 ta’sir	 ko‘rsatadi.	
Umuman	olganda	innovatsion	siyosat	kichik	va	o‘rta	korxonalarda	innovatsiyalarni	yaratilishini	qo‘llab	quvvat-
lashi	kerak,	buni	biznes	va	davlat	boshqaruvi	tizimi	o‘rtasidagi	aloqalarni	kuchaytirish	orqali	amalga	oshirish	
mumkin.

X U L O S A  V A  T A K L I F L A R 
Ta’lim	tizimini	 takomillashtirish	va	 inson	kapitalini	 rivojlantirish;	 fan,	 ixtirolar	va	texnologiyalari	 transferini	

rivojlantirish;	innovatsion	faoliyatni	moliyalashtirish	tizimini	takomillashtirish;	raqobatni	rivojlantirish	va	ma’muriy	
to‘siqlarni	qisqartirish;	infratuzilma	va	axborot-kommunikatsiya	texnologiyalarini	rivojlantirish	kabi	yo‘nalishlarni	
rivojlantirish	muhim.

Buning	uchun,	avvalambor,	tashabbuskor	islohotchi	bo‘lib	maydonga	chiqadigan,	strategik	fikr	yuritadigan,	
bilimli	va	malakali	yangi	avlod	kadrlarini	 tarbiyalashimiz	zarur.	Shuning	uchun	ham	bog‘chadan	boshlab	oliy	
o‘quv	yurtigacha	–	ta’limning	barcha	bo‘g‘inlarini	isloh	qilishimiz	zarur.

Ushbu	chora-tadbirlarning	amalga	oshirilishi	O‘zbekistonga	sifatli	ilmiy	yutuqlarga	erishish	imkonini	beradi,	
bu	esa	davlat	institutlari	reytingidagi	pozitsiyalarga	ijobiy	ta’sir	qiladi,	mahalliy	universitetlarga	500	ta	eng	yaxshi	
universitetlar	ro‘yxatiga	kirishga,	ilmiy	faoliyatning	nufuzini	oshirishga	imkon	beradi.	Mamlakatning	innovatsion	
iqtisodiy	rivojlanishiga	hissa	qo‘shadi.

